
Kamera badan tingkat integriti,
kualiti penugasan pegawai JKDM

Penggunaan BWC
bukti komited
agensi tingkat
perkhidmatan,
tanggungjawab

Oleh Samadi Ahmad
bhnews@bh.com.my

Sepang: Penggunaan kamera ba-
dan (BWC) oleh petugas di la-
pangan dan barisan hadapan,
membantu Jabatan Kastam Di-
raja Malaysia (JKDM) menurun-
kan kes membabitkan tata ke-
lakuan, rasuah dan penyalahgu-
naan kuasa dalam kalangan pe-
gawainya sejak setahun lalu.

Ketua Pengarah Kastam, Da-
tuk Anis Rizana Mohd Zainudin,
berkata berdasarkan statistik da-
ta aduan bermula 1 Ogos 2023
hingga 31 Julai 2024 hanya lapan
kes diterima, berbanding dari 1
Ogos 2022 hingga 31 Julai 2023
sebanyak 13 kes.

Beliau berkata, statistik itu me-

nunjukkan pengurangan seba-
nyak 38.46 peratus dalam jumlah
aduan yang diterima.

Katanya, perkara ini membuk-
tikan keberkesanan penggunaan
BWC dalam kalangan pegawai
JKDM di lapangan dan secara
tidak langsung meningkatkan ta-
hap integriti pegawai.

“Penggunaan BWC ini menun-
jukkan komitmen JKDM dalam
memberikan perkhidmatan yang
lebih baik, di samping dapat me-
ningkatkan kepercayaan masya-
rakat terhadap jabatan ini,” ka-
tanya pada Majlis Pelancaran
Kamera Badan (BWC) di Bangu-
nan Pentadbiran AMC Lapangan
Terbang Antarabangsa Kuala
Lumpur (KLIA) di sini, sema-
lam.

Yang turut hadir, Timbalan Ke-
tua Pengarah Kastam (Perkasta-
man & Cukai Dalam Negeri) Da-
tuk Aidid Tajuddin; Timbalan
Ketua Pengarah Kastam (Pe-
nguatkuasaan & Pematuhan), Ri-
buan Abdullah dan Penolong Ke-
tua Pengarah Kastam Zon Te-
ngah, Norlela Ismail.

Pemakaian BWC oleh pegawai
barisan hadapan JKDM ini ada-
lah projek rintis JKDM bermula

Ogos tahun lalu.

Pada peringkat awal, JKDM
memperoleh sebanyak 60 unit
BWC secara sewaan bagi tempoh
36 bulan dengan kos perolehan
RM1.59 juta.

Anis Rizana (kanan) memakaikan kamera badan kepada pegawai kastam
pada Majlis Perasmian BWC di KLIA, semalam.

(Foto BERNAMA)

Selain menguatkuasa dan meng-
awal selia pergerakan barang di
pintu keluar masuk utama ne-
gara ia juga bertujuan menanga-
ni isu penyeludupan barang la-

rangan bagi memelihara ekono-
mi dan memastikan sempadan
negara sentiasa terjaga.

Anis Rizana berkata, lima lo-
kasi dipilih untuk penggunaan
BWC membabitkan 12 unit di Ba-
hagian Penguatkuasaan Ibu Pe-

‘jabat, 24 unit di JKDM KLIA Ter-

minal 1 dan KLIA Terminal 2; 12
unit di JKDM Selangor, mana-
kala 12 unit lagi di JKDM Johor.

Beliau berkata, objektif peng-
gunaan BWC ini bertujuan me-
ningkatkan tahap integriti dan
ketelusan pegawai barisan hada-
pan ketika berurusan dengan

orang awam.

Katanya, JKDM berharap ke-
rajaan dapat menambah aset itu
pada masa depan dan diperluas-
kan kepada barisan hadapan di
pintu masuk seluruh negara.

“Secara tidak langsung, peng-
gunaan BWC ini merekodkan pe-
ningkatan kutipan hasil RM6.34

Jjutabermula Januari hingga Sep-

tember tahun ini bagi cawangan
pemeriksaan penumpang (CPP)
di KLIA dan Kklia2, berbanding
RM5.22 juta pada bulan yang sa-
ma pada 2023 meningkat RM1.12
juta bersamaan 21.46 peratus,”
katanya.

SUMMARIES
Penggunaan BWC bukti komited agensi tingkat perkhidmatan, tanggungjawab

Sepang: Penggunaan kamera badan (BWC) oleh petugas di lapangan dan barisan hadapan, membantu Jabatan Kastam Diraja

Malaysia (JKDM) menurunkan kes membabitkan tata kelakuan, rasuah dan penyalahgunaan kuasa dalam kalangan pegawainya
sejak setahun lalu.

